
Transcription du poème
TexteAucuns se loüent de mariage,Mais je ne m’en pourrois louër,{C3v}Je ne sçay
tant faire le sage,Qu’on ne me vienne rabrouër,A ma femme ne puis durerEt si ay
d’elle une assembléeD’enfans, qui ne font que crier,Au feu dessous la cheminée.

Si l’un fatroüille en son visage,
L’autre chie sans mot sonner,Et ma femme qui a l’usageDe moy maudire &
cravauter,A elle je ne puis durer,Je n’eus oncques bonne journée,Et si ne m’ose
aller chaufferAu feu dessous la cheminée.


Ma femme a bien au col la rage,
Et ay cause me lamenter,Je remouvois hier le potage,En ce faisant le fis tomber,Elle
print si fort à heurterMa teste au pot à la porée,Que depuis ne m’osay trouverAu
feu dessous la cheminée.


Prince si Dieu vouloit oster
Ma femme hors de sa fumée,En Hyver je m’iroy chaufferAu feu dessous la
cheminée.

